ИЖТИМОИЙ ПСИХОЛОГИК ТРЕНИНГ ЗАРУР КЎНИКМАЛАРНИ ШАКЛЛАНТИРУВЧИ ВОСИТА СИФАТИДА
Мирзабдуллаева Дилхумор Эркиновна
Наманган давлат университети катта ўқитувчиси
СОЦИАЛЬНО-ПСИХОЛОГИЧЕСКИЙ ТРЕНИНГ КАК ФОРМИРУЮЩЕЕ СРЕДСТВО НЕОБХОДИМЫХ НАВЫКОВ
В данной статье рассматривается о роли социально психологического тренинга как формирующего средства необходимых навыков и умений. 

SOCIO-PSYCHOLOGICAL TRAINING AS A MEANS OF FORMING THE NECESSARY SKILLS
This article discusses the role of social psychological training as a means of forming the necessary skills.

Keywords: training, socio-psychological, means the formation of the need, skill, ability, competence, communication.
Охирги 10-15 йиллар давомида, психологик тренинг - психологик амалиётнинг кенг тарқалган шаклларидан бири бўлиб келмоқда. Тренинг ўзининг ўсиши билан психологиянинг амалий соҳасида ўзгача ўрин тутади. Ҳар йили янгидан-янги илмий йўналишларни, тренинг мактаблари эса ўзларининг ўзгача техникавий моделлари ва машғулотларини кўрсатишади. 

Тренинг термини (инглиз тилидан келиб чиққан бўлиб, train, training) кўплаб маъноларга яъни: ўқитмок, тарбияламок, (тренировка) машқ қилмоқ каби маъноларга эга. Худди шундай кўп маънолилик тренингнинг илмий талқинига ҳам мос келади. Психологик тренинг – бу турли ижтимоий фаолият соҳаларига шахсни тайёрлашдан иборат бўлиб, бунда асосий эътибор шахс ёки яҳлит гуруҳнинг мулоқот ёки коммуникатив соҳасидаги билимдонлик даражасини мақсадга мувофиқ тарзда ошириш жараёнини акс эттиришдир.
Ижтимоий ва ташкилий психология контекстида тренинг муаммосига эътибор берган кўплаб муалифлар, тренинг жараёнини ташкил этишнинг турли методик услубларига ўзларининг бор диққатларини қўйидагича жамлаганлар:

· тренинг гуруҳларида ўтказиладиган турли методикаларини тасвирлайдилар;

· машқ ва приёмларни қўллашнинг деталларига тушунча берадилар;
(Арнольд,1989; Большаков, 1986; Емельянов, 1985; Жуков, Петровская ва бошқалар). 
Тренингнинг у ёки бу психологик мактабига хос машқлар, техникалар фақатгина восита бўлиб қолаверади, чунки унинг натижавийлиги бу воситанининг сифатига эмас балки уни қўлловчи шахснинг маҳоратига боғлиқ.” (Вачков, 1999 c. 18).
Юқорида кўрсатилган изланишлар цикли шуни кўрсатадики, тренинг курсининг самарадорлигини аниқлашда унинг назарий тизимининг устиворлиги ва унинг доирасида ҳосил бўлган амалий методикалар ҳақида сўз кетмайди, балки шу тренингни олиб борувчи шахслар ва уларнинг ноёб малакалари ҳақида айтиб ўтилади.

Шундай қилиб тренинг машғулотларни олиб боришда биринчи ўринда: тўғри назария, воситалар ёки тренернинг шахсий таёргарлиги, тренинг натижаси, диагностикаси , ҳал қилувчи масалалар шулардан келиб чиқади.

Психологик тренинг бўйича барча китоб муаллифларининг, тренинг ишида самарадорликлар бўйича тафовутлари мавжуд. 

Хозирги кунда психологияда тренинг тушунчасига оид кўп тарқалган таърифлар келтирилади. Рус олимаси Л.А. Петровская психологик тренингни "шахслараро мулоқот соҳасида билим, кўникма, малака, ижтимоий установка ва тажрибаларни ривожлантиришга қаратилган таъсир этиш воситаси”, “мулоқотда компетентликни ривожлантириш”, “психологик таъсир этиш воситалари” сифатида қарайди.
Г.А. Ковалев бўйича психологик тренинг – мажмуавий ижтимоий дидактик йўналиш сифатида фаол ижтимоий-психологик ўқитиш методларидир.

Б.Д. Паригин гуруҳий маслаҳат методларини умуман жамият ва ҳаётда мулоқот қилиш кўникмаларига ўргатувчи фаол ўқитиш услуби сифатида тавсифлайди.

Юқоридагиларидан келиб чиққан ҳолда психологик тренингга куйидагича таъриф беришимиз мумкин - тренинг кўп функцияли бўлиб, у инсон феноменлари психологиясини мақсадли ўзгаритиш юзасидан гуруҳ ва ташкилотлар, инсоннинг профессионал ва шахсий мувофиқлигини мақсадли ўзгартиришга қаратилган методдир.
Тренинг машғулотининг асосий мақсади: шахсни психологик (руҳий) озод қилиш, бунда табиий эркинликни ҳис этишни, ўз гуруҳида ва ундан ташқарида ўзаро муносабат ва алоқа ўрната олишдан иборат. Демак-ки, тренинг – шахсда мавжуд бўлган ёки вужудга келадиган муаммоларни ҳал қилиш учун зарур бўлган билим, кўникма малакаларни ҳосил қилиш мақсадида баҳс-мунозара, ўйин ва машқлар орқали ўтказиладиган машғулотлар йиғиндисидир.

Шуни алоҳида қайд этиш лозимки, тренинг жараёнида муаммоларни ечиш ҳам, бу борадаги билим, кўникма ва малакаларни ҳосил қилиш ҳам тренердан шахс психологияси, шахс индивидуал психологияси билан ишлашни тақозо этади. Шунинг учун психологияда бундай тренинглар психологик тренинглар деб аталади. 

Масалан кўплаб олийгоҳларда ижтимоий фаолиятнинг у ёки бу соҳалари учун мутаҳассислар тайёрланади. Лекин уларнинг келгуси фаолиятларида одамлар билан мураккаб муносабатларга ўргатиш, ўзини ва ўзга шахслар ҳамда яҳлит ижтимоий гуруҳлар фаолиятларини бошқаришга машқлантириш ва у шахсни ижтимоий мулоқотга олдиндан мақсадли тарзда тайёрлаш демақдир.

Тренингнинг табиий ҳамда маҳсус тарзда уюштирилган турлари ҳақида мулоҳаза юритиш мумкин. Биринчи ҳолатни биз ҳаттоки, кичик ёшли болаларда ҳам кузата оламиз. Масалан ёш болаларнинг турли ижтимоий роллар доирасида ўзаро ҳар ҳил ролли ва сюжетли ўинлари билан машғул бўлишлари, унда турли роллар (ўқитувчи, тарбиячи, ҳайдовчи, бошлиқ ва ҳоказо)ни импровизатсия қилишлари, табиийки улардаги нафақат дунёқарашни, балки бўлғуси ижтимои фаолиятларга тайёр бўлишларида катта аҳамият касб этади.

Маҳсус тарзда уюштирилган тренингда алоҳида вазиятлар ва ҳар бир ўйин иштирокчисининг шахсий эҳтиёжлари, уларда индивидуал шаклланиши зарур бўлган сифатлар катта роль ўйнайди ва шахс атайлаб у ёки бу ижтимоий психологик вазиятга ўзгалар томонидан қўйилади. 
Шунингдек тренинг малакаларни орттиришга қаратилган тадбирлар ва тайёргарлик мажмуасидир. Яъни унинг асосий вазифалари қуйидагилар билан изоҳланади:

· шахснинг ижтимоийй психологик билимдонлигини ошириш;

· мулоқот (муомала) фаолиятида намоён бўладиган яққол билимлар малакалар ва кўникмаларни ҳосил қилиш;

· самарали мулоқотда намоён бўладиган зарур сифатлар, ижтимоий установкаларни шакллантириш; 
· ноадекватларини коррекция қилиш;

· ўзини-ўзи тўлароқ англаш, билиш;

· ҳамда ўзгаларга нисбатан тўғри муносабатларини шакллантириш қобилиятини ўстириш.
Психологик тренингга мурожаат этувчилар гуруҳи: болалар, катталар гуруҳлари. Ҳозирги даврда одамлар орасида руҳий зўриқиш ҳоллари аввалги пайтлардагига нисбатан анча кўп учраётганлиги ва бунинг натижасида кўпгина ҳаётий муаммолар вужудга келаётганлиги кўпчиликни, айниқса кенг жамоатчиликни, шунингдек айнан психолог мутахассисларни ҳам ташвишга солаётганлиги бежиз эмас. Айтиш мумкинки бундай ҳолатлар турли даражадаги зўриқишлар натижасида вужудга келмоқда.

Айни кунларда асабийлашиш ҳолатлари кузатилаётган қуйидаги кишилар гуруҳини алоҳида таъкидлаб ўтиш жоиз:

I. Болалар орасида:
1. Боғча болалари орасида кузатиладиган асабийлик ҳолатлари;

2. Мактаб ўқувчилари орасида кузатиладиган асабийлик ҳолатлари;

3. Ўсмирлар орасида кузатиладиган асабийлик ҳолатлари;

II. Катталар орасида:
1. Иш жойларида (раҳбар ёки ходимлар орасида) кузатиладиган асабийлик ҳолатлари;

2. Оилада (эр-хотин, қайнона-келин, ота-она ва фарзандлар орасида) кузатиладиган асабийлик ҳолатлари;

3.Кексалар орасида (психологик ўзгаришлар натижасида) кузатиладиган асабийлик ҳолатлари.
Юқорида санаб ўтилган муаммоларни ҳал қилишда психологик тренинг деб аталувчи ўйин ва машқлар сериясидан иборат машғулотлар ёрдам беради.

Юқоридаги гуруҳлар ўзи истаб, ўз хоҳиши билан тренингга келади ва тренернинг кўрсатмаларига амал қилади. Лекин баъзи гуруҳлар бўладики, бу гуруҳ аъзолари тренингга истамасдан, хоҳламасдан келади мисол: вояга етмаган болалар ўртасидаги жиноятчилар, безорилар, ўғрилар. Лекин гуруҳ аъзоларининг истагидан қатъий назар тренингнинг вазифаси уларнинг муаммоларини ҳал этишда зарур кўникмаларни шакллантиришга қаратилган бўлади.

Қадимги манбаларда ҳам тренинг элементларига оид фикрлар мавжуд бўлиб, гуруҳий терапия элементлари вужудга келган. Жамоавий маросим ва тадбирлар ўтказиш орқали бир кишидан кўра гуруҳга таъсир ўтказиш самарали бўлишини табиблик ва шаманлик амалиётиларида кенг тарқалган. Чунки улар шу тадбирлар орқали гуруҳдаги эмоционал кайфиятни кўтаринки бўлиши, иштирокчиларга юқиши ва шу орқали инсонларни даволашда яхши натижаларга эришганлар. 
Бугунги кунда ҳамма учун умумий қабул қилинган “тренинг” тушунчаси йўқ, шунинг учун бўлса керак, психологик амалиётда унинг маъносини англатувчи кўплаб метод, шакл ва уни англатиб берувчи манба ҳамда воситалар каби тушунчалар келиб чиқади.

Адабиётлар рўйхати:

1. Каримова В.М. Ижтимоий психология ва ижтимоий амалиёт. Т.: 2002.
2. Каримова В.М. Ижтимоий психология. Т.: Фан ва технология, 2012.

3. Мирзабдуллаева Д.Э. Ижтимоий психологик тренинг – маърузалар матни. НамДУ.: 2012.
